
ᑐᓴᒐᒃᓴᖅ ᑲᑎᒪᔩᑦ 
ᐃᒃᓯᕙᐅᑕᖓᓂᒃ

ᑐᓴᒐᒃᓴᖅ 
ᐊᐅᓚᑦᑎᔨᒻᒪᕆᐅᖑᐊᖅᑐᒥᑦ

ᑐᕌᖅᑐᖅ ᐃᓚᒋᔭᐅᔾᔪᑎᓕᖕᓄᑦ ᐊᒻᒪᓗ ᐃᑲᔪᖅᓰᔨᓄᑦ,

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᓄᑦ, ᖁᕕᐊᓱᖕᒪᕆᒃᐳᖓ ᐅᑎᕐᓂᖃᕆᐊᒃᓴᖅ ᑕᒫᓂᒃ ᐊᕐᕌᒍᒥᒃ 
ᐃᓕᓴᖅᓯᕕᖕᒧᑦ. ᐅᐱᒻᒪᕆᒃᐳᖓ ᐃᓚᒋᔭᐅᖃᑕᐅᒋᐊᒃᓴᖅ ᐃᓕᓴᖅᓯᕕᒃᑯᓐᓄᑦ, ᓲᖃᐃᒻᒪ 
ᐃᑲᔪᓲᖑᒐᑦᑕ ᐊᒥᓱᒻᒪᕆᐊᓗᖕᓂᑦ ᑭᒃᑯᑐᐃᓐᓇᕐᓂᑦ. ᐃᓕᓴᖅᓯᕕᒃ ᑲᑎᒡᕕᐅᓲᖅ ᐃᓂᐅᓪᓗᓂᒃ 
ᑭᒃᑯᑐᐃᓐᓇᑦᑎᐊᓄᑦ ᑐᓐᖓᓱᒡᕕᐅᕙᒃᑐᓂᓗ. ᐊᑦᑕᕐᓇᖅᑑᓇᓂᒃ ᐃᓂᐅᖃᑦᑕᓐᖓᑦ 
ᑭᒃᖁᑐᐃᓐᓇᑦᑎᐊᓄᑦ ᐊᕐᕌᒍᓕᓐᓄᑦ ᖃᒃᓯᕈᓗᑐᐃᓐᓇᑦᑎᐊᓂᑦ. ᓂᕆᔭᖅᑐᕐᕕᐅᓲᖅ, 
ᖃᓄᐃᓕᐅᕈᓘᔭᕐᕕᐅᓲᖅ ᖃᓄᐃᑦᑐᕈᓘᔭᓄᑦ ᖃᓄᐃᓕᐅᕐᓂᐅᔪᓄᑦ, ᐃᓅᖃᑎᒋᓐᓇᖅᑐᓄᑦ, 
ᐃᓕᓐᓂᐊᕐᓇᖅᑐᓄᑦ ᑭᓱᑐᐃᓐᓇᑦᑎᐊᓂᑦ ᓄᑖᓂᒃ, ᐅᖃᖃᑎᖃᕐᓂᒃᑯᑦ ᐃᓐᓇᑐᖃᕐᓂᖅ, 
ᐃᑲᔪᖅᓯᓂᕐᒥᓪᓗ ᓇᓂᓯᕕᒃᓴᐅᓲᖑᓪᓗᓂ, ᐊᒻᒪᓗ ᐊᓯᖏᓐᓂᑦ ᐱᓕᕆᖃᑎᖃᕐᓇᖅᑐᓂᒃ. 
ᐃᓕᓴᖅᓯᕕᒃ ᑕᐃᒪᐃᓕᐅᓲᖑᓂᖏᓐᓄᑦ ᓴᖅᑭᔮᖅᑎᑦᑎᕙᖕᓂᖓᓄᑦ ᐱᐅᒋᑦᑎᐊᖅᑕᕋ.

ᐊᕐᕌᒍᓂᒃ ᖄᖏᖅᓯᒪᓕᖅᑐᓂᑦ, ᐊᐅᓚᑦᑕᑦᑎᓂᑦ ᐊᓯᔾᔩᕙᓪᓕᐊᓯᒪᕗᒍᑦ ᐃᓕᓴᖅᓯᕕᖕᒥ. 
ᑕᐃᒫᖑᕙᒃᑲᑦᑕ, ᐊᐳᕈᑎᒃᓴᓂᑦ ᓵᖓᕙᒃᐳᒍᑦ ᑲᑎᓐᖓᖃᑎᒌᑦᑐᑕ. ᖁᕕᐊᓱᖃᑎᒌᖕᓂᕐᖕᒥᒃ 
ᖁᕕᐊᓲᑎᖃᖅᐸᒃᑭᕗᒍᑦ ᑲᑎᓐᖓᖃᑎᒌᑦᑐᑕ. ᑐᕌᖏᓐᓇᖏᑦᑐᒥᒃ ᐱᓕᕆᕗᒍᑦ, ᐊᒻᒪᓗ 
ᓴᖏᓂᕆᔭᑦᑎᓐᓂᑦ ᐱᓕᕆᖃᑎᒌᖃᑦᑕᖅᐳᒍᑦ ᐃᓕᓴᖅᓯᕕᒃ ᐊᐅᓚᑦᑎᐊᖁᓪᓗᑎᒍᑦ, 
ᑎᒥᑦᑎᐊᕆᓐᓇᖅᑑᑎᒋᐊᖅᑐᑎᒍᑦ, ᐊᒻᒪᓗ ᐱᔨᑦᑎᕋᕐᓂᕆᔭᑦᑎᓄᑦ ᓄᓇᓕᒋᔭᑦᑎᓂᑦ. ᐃᓕᓴᖅᓯᕕᒃ 
ᓴᖏᔫᖕᒪᑦ ᐊᒻᒪᓗ ᐱᔭᕆᐊᑐᓪᓗᓂ, ᐱᓗᐊᖅᑐᒥᒃ ᓇᒡᓕᒍᓱᖕᓂᕆᔭᖏᑕ ᐃᖅᑲᓇᐃᔭᖅᑏᑦ. 

ᑕᒫᓂ ᐊᕐᕌᒍᒋᔭᑦᑎᓂ, ᑐᓐᖓᓱᑦᑎᑦᑎᕗᒍᑦ ᓄᑖᓂᑦ ᐃᖅᑲᓇᐃᔭᖅᑎᖁᑎᑖᑦᑎᓐᓂᒃ, 
ᐊᒻᒪᓗ ᓴᖅᑮᓯᒪᓕᖅᐳᒍᑦ ᑕᑯᔪᒥᓇᖅᑑᑎᓂᑦ ᐊᖏᔫᑎᓂᑦ, ᓲᕐᓗᖃᐃ 
ᐊᖏᓪᓕᒋᐊᖅᓯᒪᓕᖅᑐᖅ ᐅᓪᓛᕈᕐᒥᓴᑐᖅᑎᑦᑎᓂᖅ ᐊᒻᒪᓗ ᓂᕆᓐᓇᒃᑯᑦ ᐱᓕᕆᐊᑦ, 
ᐱᔭᕇᖅᓯᓂᖅ ᖃᓄᐃᓕᖓᒐᔭᕐᓂᖓᓂᒃ ᓴᕐᑮᒋᐊᕐᓂᖅ ᓄᑖᒥᒃ ᐃᖅᑲᓇᐃᔭᕐᕕᒃᓴᑦᑎᓂᑦ 
ᐃᒡᓘᔪᒥᒃ, ᐊᒻᒪᓗ ᑮᓐᓇᐅᔭᑎᒍᑦ ᐊᑐᕋᔭᖅᑐᓂᑦ ᐊᑐᐃᓐᓇᕈᐃᓂᖅ ᑮᓐᓇᐅᔭᓂᑦ 
ᐊᖑᓇᓱᒃᑏᑦ ᓄᓇᒥ ᐊᐅᓪᓚᖅᓯᒪᓗᑎᒃ ᐱᓕᕆᐊᖏᓐᓄᑦ. ᖁᕕᐊᓱᖕᒪᕆᒃᐳᒍᑦ 
ᑲᔪᓰᓐᓇᖅᑐᒥᒃ ᐃᑲᖅᔪᓱᐃᖏᓐᓇᕐᓂᖏᓄᑦ ᑮᓐᓇᐅᔭᖃᖅᑎᑦᑎᓲᑦ ᐊᒻᒪᓗ 
ᑐᓂᓯᑐᐃᓐᓇᓲᓄᑦ ᓴᕐᑮᓂᖃᓕᖅᑎᑦᑎᓲᓄᑦ ᐊᑦᑐᐃᓂᖃᓲᓂᑦ ᑲᔪᓯᑎᑦᑎᓲᖑᓂᖏᓐᓄᑦ 
ᐊᔪᕐᓇᖏᑦᑑᓕᖅᑎᑦᑎᓲᓄᑦ. 

ᖁᔭᒋᔪᒪᕙᒃᑲ ᑲᑎᒪᔨᕗᑦ ᐃᖅᑲᓇᐃᔭᖅᑎᓕᒫᕗᓪᓗ ᐱᓕᕆᑦᑎᐊᖕᓂᖏᓐᓄᑦ − ᐱᓕᕆᔨᕗᑦ 
ᐱᓪᓗᐊᑕᐅᕗᑦ ᑲᑐᔾᔨᖃᑎᒌᑦᑎᓐᓄᑦ. ᐱᔨᑦᑎᕋᐃᑦᑎᐊᖅᑐᒍᑦ ᓯᕗᓂᒃᓴᑦᑎᓐᓂ ᐊᒻᒪᓗ 
ᐱᕕᒃᓴᐃᑦ ᐊᑐᐃᓐᓇᐅᔪᑦ ᐃᓕᓴᖅᓯᕕᖕᒥ. ᐃᑲᔪᖅᑐᖅᑕᐅᖏᓇᖅᑎᓪᓗᑕ ᐱᓕᕆᖃᑎᓕᒫᑦᑎᓐᓄᑦ, 
ᓇᓗᙱᓚᖓ ᐱᐅᔪᓂᒃ ᐊᓯᔾᔩᖃᑦᑕᕐᓂᐊᕋᑦᑕ ᓄᓇᑦᑎᓐᓂᒃ ᐅᖓᑖᓄᓪᓗ.

ᖁᔭᓐᓇᒦᒃ,

ᐃᓕᓴᖅᓯᕕᒃ ᐊᔾᔨᐅᖏᑦᑑᒻᒪᑦ. ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ 
ᐱᔨᑦᑎᕋᐅᑎᓂᓪᓗ ᐊᑐᐃᓐᓇᐅᑎᑦᑎᖃᑦᑕᖅᑐᒍᑦ ᐃᓄᐃᑦ 
ᖃᐅᔨᒪᔭᖏᓐᓂᒃ, ᐅᖃᐅᓯᖏᓐᓂᒃ, ᐊᒻᒪᓗ ᐅᒃᐱᕆᔭᖏᓐᓂᒃ, 
ᐊᒻᒪᓗ ᐊᒥᓱᓂᒃ ᐃᑲᔫᑎᒃᓴᖃᖅᑐᑕ ᓄᓇᓕᖕᓄᑦ, ᓲᕐᓗ 
ᓱᕈᓯᕐᓄᑦ ᑐᕌᖓᔪᓂᒃ, ᐅᖃᓕᒫᒐᖃᕐᕕᑦᑎᓐᓂ, ᐃᑭᐊᖅᑭᕕᒃᑯᑦ 
ᐅᐸᒃᑕᐅᔪᓐᓇᕐᓂᕐᒥᒃ, ᒪᒃᑯᒃᑐᓄᑦ ᐅᐸᒐᒃᓴᓂᒃ, ᐃᓐᓇᕐᓄᑦ 
ᐱᓕᕆᐊᓂᒃ, ᐃᓅᓯᓕᕆᓂᕐᖕᒥᒃ, ᓄᓇᒧᑦ ᐊᐅᓪᓚᖃᑦᑕᕐᓂᕐᒧᑦ, 
ᐊᒻᒪᓗ ᐊᓯᖏᑦ. ᖁᔭᒋᔭᒻᒪᕆᒃᐸᒃᑲ ᐃᖅᑲᓇᐃᔭᖅᑎᓕᒫᕗᑦ 
ᐱᓕᕆᐊᖃᓪᓚᕆᒍᒪᕙᒃᑐᓄᑦ ᐃᓕᓴᖅᓯᕕᖕᒥᒃ ᐊᒃᓱᕈᓪᓚᕆᒃᐸᒃᑐᑎᓪᓗ 
ᖃᐅᑕᒫᑦ ᐊᓯᒥᓄᑦ. ᐱᓕᕆᖃᑎᒌᑦᑎᐊᖅᑐᒻᒪᕆᐅᕗᒍᑦ, ᓴᐱᓐᖏᓚᖓᓗ 
ᑲᔪᓯᓂᐊᕋᑦᑕ ᓴᙵᖅᑎᓂᕐᒥᑦ ᐃᓕᓴᖅᓯᕕᒃᑯᓐᓂᑦ ᐊᕐᕌᒎᓂᐊᖅᑐᒥᑦ.

ᐋᓂ ᐃᖃᓗᒃᔪᐊᖅ
ᐃᒃᓯᕙᐅᑕᖅ

ᐃᓇ ᐋᓐ ᐊᐅᓚᕿᐊᖅ
ᐊᐅᓚᑦᑎᔨᒻᒪᕆᐅᓐᖑᐊᖅᑐᖅ 



ᐱᓕᕆᐊᒃᓴᕆᑎᑕᐅᔪᑦ, 
ᐱᒻᒪᕆᐅᒋᔭᐅᔪᑦ, ᐊᒻᒪᓗ 
ᓄᓇᓕᖕᓂ ᓯᕗᓕᖅᑎᑦ
ᐃᓕᓴᖅᓯᕕᒃ ᑐᑭᖃᖅᐳᖅ, ‘ᐃᓂᐅᔪᖅ ᐃᓕᓴᖅᓯᕕᐅᔪᓐᓇᖅᑐᓂ.’ 1997-ᒥᓂᑦ, 
ᐃᓕᓴᖅᓯᕕᒃ ᑲᑐᔾᔨᖃᑎᒌᖓ ᑐᓐᖓᕕᖃᖅᓯᒪᒻᒪᕆᒻᒪᑦ, ᐃᓄᓐᓄᑦ-ᐊᐅᓚᑕᐅᓪᓗᓂ 
ᑮᓇᐅᔭᓕᐅᕋᓱᐊᙱᑦᑐᓄᑦ ᑲᖏᖅᑐᒑᐱᒃ, ᓄᓇᕗᒻᒥ. ᐱᓕᕆᐊᒃᓴᖃᖅᐳᒍᑦ 
ᓴᙱᒃᑎᒋᐊᖅᑎᑦᑎᔪᒪᓪᓗᑕ ᐃᓄᐃᑦ ᖃᓄᐃᙱᑦᑎᐊᕈᓯᖏᓐᓂᒃ, ᐃᓕᖅᑯᓯᖓᓐᓂᒃ, 
ᐅᖃᐅᓯᖓᓐᓂᒃ, ᐊᒻᒪᓗ ᓇᓗᓇᐃᖅᓯᓂᕐᒥᒃ ᓄᓇᓕᖕᓂ ᐱᓕᕆᐊᕆᔭᐅᔪᓄᑦᑦ. 

ᑐᕌᒐᕗᑦ ᐃᑲᔪᕐᓗᒋᑦ ᐃᓄᐃᑦ ᐊᑐᓕᖅᑎᑦᑎᓂᒃᑯᑦ ᐱᓕᕆᐊᒃᓴᓂᑦ ᐱᔨᑦᑎᕋᐅᑎᓂᒃᓗ ᓯᕗᓕᖅᑕᐅᔪᓂᒃ 
ᐃᓄᖕᓄᑦ, ᑐᕌᖅᑐᓄᑦ ᐱᐅᓯᒋᐊᕐᓗᒍ ᑎᒥᒃᑯᑦ, ᐃᓱᒪᒃᑯᑦ, ᐃᒃᐱᖕᓂᐊᓂᒃᑯᑦ, ᐅᒃᐱᕐᓂᒃᑯᓪᓗ, 
ᑎᒥᒃᑯᑦ ᖃᓄᐃᖏᑦᑎᐊᕐᖕᓂᕐᖕᒥᒃ  ᐃᓱᒪᒃᑯᓪᓗ ᖃᓄᐃᙱᑦᑎᐊᕐᓂᕐᒥᒃ. ᑕᓯᐅᖅᑕᐅᕗᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᔪᓯᑎᑦᑎᓪᓗᑕᓗ ᐊᓐᓂᕆᔭᐅᔪᓂᒃ ᐃᒃᐱᒋᔭᖃᑦᑎᐊᕐᓂᕐᒥᒃ, ᐃᓕᖅᑯᓯᑐᖃᕐᓄᑦ 
ᓱᓕᑦᑎᐊᕐᓂᕐᒥᒃ, ᒪᒥᓴᕐᓂᕐᒥᒃ, ᓴᐱᓕᖅᓴᕋᐃᙱᓐᓂᕐᒥᒃ, ᓄᓇᓕᖕᓂᓗ ᓯᕗᓕᓪᐅᔾᔨᓂᕐᖕᒥᒃ.

ᐃᓕᓴᖅᓯᕕᒃ ᑲᒪᒋᔭᐅᕙᒃᐳᖅ ᓄᓇᓕᖕᓂ ᑲᑎᒪᔨᒋᔭᐅᔪᓂᑦ ᐱᓕᕆᐊᒃᓴᕗᓪᓗ ᐋᖅᑭᒃᓱᖅᑕᐅᕙᒃᑐᑎᒃ 
ᑲᔪᓯᑎᑕᐅᕙᒃᑐᑎᓪᓗ ᐃᓄᖕᓂᑦ ᐃᖅᑲᓇᐃᔭᖅᑎᒋᔭᐅᔪᓂᑦ ᐃᓄᒃᑎᑐᑦ. ᐃᓕᓴᖅᓯᕕᒃᑯᑦ ᐱᓕᕆᐊᖏᑦ 
ᖃᓄᑐᐃᓐᓇᖅ ᐅᑭᐅᖃᑎᒌᓄᑦ, ᓇᔾᔨᔪᓄᑦ  ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐊᒻᒪᓗᑦᑕᐅᖅ ᐃᓐᓇᕐᓂᒃ. 
ᐃᓂᖃᖅᑎᓪᓗᑕ ᓯᕗᓪᓕᖅᐸᐅᑦᑎᐅᔾᔨᓯᒪᑎᓪᓗᑕᓗ ᓄᓇᓕᑦᑎᓐᓂᒃ ᑲᖏᖅᑐᒑᐱᖕᒥᐅᓂᒃ, 
ᐃᑲᔪᖅᑐᐃᕗᒍᑦ ᐊᓯᖏᓐᓄᑦ ᓄᓇᓕᖕᓄᑦ ᐊᕕᒃᓯᒪᓂᑦᑎᓐᓂ ᐱᓗᐊᙳᐊᖅᑐᓂ ᐅᖃᐅᔾᔪᐃᓂᕐᒥᒃ 
ᐊᒃᓱᕈᕐᓇᖅᑐᓄᓪᓗ ᐱᓕᕆᕕᖃᖔᓕᕐᓂᕐᒥᒃ, ᐊᒻᒪᓗᑦᑕᐅᖅ ᐱᖃᑕᐅᓂᒃᑯᑦ ᐱᓕᕆᖃᑎᒌᖕᓂᕐᓂᒃ 
ᐊᓯᖏᓐᓂᓪᓘᓐᓃᑦ ᐱᑐᐃᓐᓇᐅᙱᑦᑐᓂᒃ ᐱᓕᕆᐊᖑᕙᒃᑐᓄᑦ. 

ᐅᕙᒍᑦ ᒥᒃᓵᓄᑦ 

ᐃᓕᓴᖅᓯᕕᒃ ᐱᓕᕆᐊᒃᓴᖃᖅᑎᑦᑎᓲᖑᕗᑦ ᓱᕈᓯᕐᓄᑦ, ᐃᓐᓇᕐᓄᑦ, ᐊᒻᒪᓗ ᒪᒃᑯᒃᑐᓄᑦ, ᐊᒻᒪᓗ ᓱᓕ ᖃᐅᔨᒪᔭᐅᔪᓂᒃ ᑐᓴᖅᑎᑦᑎᕙᒃᑐᑎᒃ. 
ᐅᑯᐊ ᐆᒃᑑᑎᒋᔭᐅᔪᑦ ᐱᓕᕆᐊᒃᓴᓄᑦ:

ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ ᐊᒥᓱᒻᒪᕆᓂᑦ ᐃᓕᖅᑯᓯᑐᖃᖅᑎᒍᑦ−ᑐᕌᖅᑐᓂᑦ ᐱᓕᕆᐊᒃᓴᓂᑦ 
ᐊᒻᒪᓗ ᐱᔨᑦᑎᕋᕐᓂᐅᔪᓂᑦ ᓴᖅᑭᔮᖅᑎᑦᑎᓲᖅ ᓇᐅᒃᑯᕈᓘᔭᑦ ᐃᓂᒋᔭᐅᓲᓂᑦ: ᓄᓇᓕᓐᓂ ᐱᓕᕆᐊᑦ, 
ᒪᒥᓴᖅᑎᑦᑎᓂᖅ ᐊᒻᒪᓗ ᐃᑦᑕᖅ.

ᐃᓕᓴᖅᓯᕕᒃᑯᑦ ᒪᒥᓴᖅᑐᓕᕆᓂᕐᒧᑦ ᐱᔨᑦᑎᕈᑎᖏᑦ ᐱᓕᕆᐊᒃᓴᖏᓪᓗ ᐃᓚᖃᖅᑐᑦ:

ᓄᓇᓕᓐᓂ ᐱᓕᕆᐊᑦ 

ᒪᒥᓴᖅᑎᑦᑎᓂᖅ 

•	 ᐃᓕᓐᓂᐊᕆᐅᖅᓴᕐᕖᑦ ᐊᒻᒪᓗ ‘ᐊᖓᔪᖅᑳᑦ ᐊᒻᒪᓗ 
ᕿᑐᕐᖓᓖᑦ’ ᐱᓕᕆᐊᒃᓴᑦ

•	 ᐱᕈᖅᓴᖃᑎᒌᑦ (ᑲᓇᑕᒥ ᓇᒡᔨᔪᓄᑦ ᓂᕿᑦᑎᐊᕙᓕᕆᓂᕐᒧᑦ 
ᐱᓕᕆᐊᖅ) (CPNP))

•	 ᓄᓇᓕᖕᓂ ᕿᒥᕐᕈᐊᒐᖃᕐᕕᒃ ᐊᒻᒪ ᐃᑭᐊᖅᑭᕕᒃᑰᕈᓐᓇᐅᑎᑦ

•	 ᒪᒃᑯᑦᑐᓄᑦ ᐅᐸᒐᖃᕐᕕᖃᕐᓂᖅ

•	 ᐃᓐᓇᑐᖃᕐᓄᑦ ᐱᓕᕆᐊᑦ ᐊᒻᒪᓗ ᐱᓕᖕᒪᒃᓴᓃᑦ

•	 ᐅᓐᓄᒃᑯᑦ ᐅᐃᒪᕕᖕᒥ ᐱᓐᖑᐊᖅᑐᓕᕆᓂᖅ

•	 ᐃᓕᓐᓂᐊᕇᕋᑖᕐᒃᑎᓪᓗᒋᑦ ᐱᓕᕆᐊᑦ

•	 ᐅᓪᓛᕈᕐᒥᓴᓕᕆᓂᖅ ᐊᒻᒪᓗ ᓂᕆᓐᓇᕐᓂᕐᒥ ᐱᓕᕆᐊᑦ

•	 ᐅᓪᓗᓕᒫᖅ ᐃᖅᑲᓇᐃᔭᖅᐸᒃᑐᑦ ᒪᒥᓴᖅᑐᓕᕆᔨᑦ 
ᐊᑐᐃᓐᓇᐅᓗᑎᒃ ᓄᓇᓕᖕᓄᑦ ᐃᓂᒃᓴᓕᐅᕐᓂᒃᑯᑦ ᐅᕙᓘᓐᓃᑦ 
ᐃᓯᑐᐃᓐᓇᕐᓗᑎᒃ ᐳᓛᖅᑕᐅᓗᑎᒃ.

•	 ᓄᒃᑕᕈᓐᓇᖅᑐᒥᒃ ᐊᒃᓱᕈᕐᓇᖅᑐᒃᑰᖅᑐᓄᑦ ᑭᐅᓯᓂᕐᒧᑦ 
ᐱᓕᕆᖃᑎᒌᒃᐸᒃᑐᑦ ᐊᑐᕈᓐᓇᖅᑐᑎᒃ ᐊᓯᖏᓐᓄᑦ 
ᓄᓇᓕᖕᓄᑦ ᐊᕕᒃᓯᒪᓂᑦᑎᓐᓂ.

•	 “ᐃᓅᓯᑦᑕᑉ ᐊᕐᒃᑯᓵᒐᖏᑦ” (OLJ), 
ᐃᓕᓐᓂᐊᒐᒃᓴᑐᐊᑦᑎᐊᖑᕗᖅ ᐃᓅᓯᓕᕆᔨᓄᑦ ᐃᓄᒃᑎᑐᑦ 
ᓄᓇᕗᒻᒥ, ᑲᑎᑦᑐᒋᑦ ᐃᓄᐃᑦ ᖃᓪᓗᓈᓪᓗ ᒪᒥᓴᕈᑎᖏᑦ

•	 ᐃᓅᓯᓕᕆᔭᐅᓂᖅ ᐅᖄᓚᐅᑎᒃᑯᑦ ᑕᕐᕆᔭᐅᑎᒃᑯᓪᓘᓐᓃᑦ, 
ᐊᑭᖃᙱᑦᑐᒥᒃ ᐅᖃᓪᓚᐅᑎᖃᖅᑐᒥᒃ ᐱᑎᑦᑎᓗᑎᑦ.

•	 ᒪᒥᓴᕐᓂᕐᒧᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᑲᔪᖅᑐᕐᓂᕐᒥᑦ 
ᐃᓄᓐᓂᑦ ᐃᓕᓐᓂᐊᕐᓂᕐᒧᑦ, ᑲᑎᒪᓂᕐᒧᑦ, 
ᑭᓱᓕᕆᓂᐅᔪᓂᓪᓘᓐᓃᑦ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ, 
ᓲᕐᓗ ᑲᑎᑎᑦᑎᓂᕐᒥᑦ ᑐᕌᒐᖃᖅᑐᓂᑦ ᑭᓱᓕᕆᓂᕐᒧᑦ 
ᐋᕿᒋᐊᕈᑎᖃᕐᓂᕐᒧᓪᓗ, ᐊᕕᑦᑐᖅᓯᒪᔪᓂᑦ 
ᒪᒥᓴᕐᓂᕐᒧᑦ ᑲᑎᒪᓂᒃᑯᑦ, ᑭᓱᓕᕆᓂᐅᔪᓄᓪᓘᓐᓃᑦ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ.

•	 ᒪᑭᒪᔾᔪᑎᑦ ᐅᓪᓗᓄᑦ 28−ᓄᑦ ᓄᓇᒥ ᐅᐃᕆᓯᒪᔪᓄᑦ 
ᐱᓕᕆᐊᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ

•	 ᐋᖅᑭᒃᓱᐃᕙᓪᓗᓂ ᐊᔾᔨᒌᙱᑦᑐᓂᒃ ᒪᒥᓴᕐᓂᕐᒧᑦ 
ᐱᓕᕆᖃᑎᒌᖕᓂᕐᓂᒃ ᐱᓕᕆᐊᖑᕙᒃᑐᓂᓪᓗ ᐃᑲᔪᕈᒪᓪᓗᒋᑦ 
ᐃᓄᐃᑦ ᓄᓇᖏᑦ. 

ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ ᐊᕐᕌᒍᓕᒪᒧᖓᔪᖅ ᐅᓂᒃᑳᖅ 2024-2025



ᐃᑦᑕᖅ ᐃᑦᑕᕐᓂᓴᖃᕐᕕᒃ 
ᐊᒻᒪᓗ ᖃᐅᔨᓴᕐᕕᒃ (ᐃᑦᑕ)
ᐃᑦᑕᖅ ᐊᔾᔨᐅᖏᑦᑐᖅ ᐱᓕᕆᕕᒃ ᐃᓕᓴᖅᓯᕕᒃᑯᓐᓂᑦ ᓇᓗᓇᐃᖅᓯᖃᑦᑕᖅᑐᑦ 
ᖃᐅᔨᓴᕐᓂᐅᔪᓂᑦ ᐃᓄᓐᓄᑦ, ᐊᒻᒪᓗ ᐱᖅᑯᓯᖃᖃᑎᒌᖏᑦᑐᓂᑦ ᐊᒻᒪᓗ 
ᓄᓇᑐᐃᓐᓇᕐᒥᑦ ᐊᐅᓪᓚᖅᓯᒪᓗᓂᒃ ᐱᓕᕆᐊᖑᖃᑦᑕᖅᑐᓂᑦ. ᐱᓕᕆᐊᒃᓴᑦ 
ᐱᓕᕆᐊᒃᓴᓪᓗ ᐃᑦᑕᕐᒥ ᐃᓚᓕᐅᔾᔭᐅᓯᒪᔪᑦ: 

•	 ᐊᖑᓇᓱᑦᑏᑦ (ᐅᓪᓗᓕᒪᖅᑕᕐᒃᑏᑦ ᐊᒻᒪᓗ ᓄᓇᒥᒃ ᐊᐅᓪᓚᖅᓯᒪᓗᓂᒃ ᐱᓕᕆᐊᑦ)

•	 ᑲᖏᖅᑐᒑᐱᖕᒥ ᓯᓚᓐᓂᐊᕈᑏᑦ ᐱᓕᕆᐊᖃᕐᕕᖏᑦ

•	 ᑲᖏᖅᑐᒑᐱᖕᒥ ᖃᐅᔨᒪᔭᑐᖃᓕᖕᓄᑦ ᓄᓇᓐᖑᐊᓕᕆᓂᖅ

•	 ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᓕᐅᕆᓂᖅ ᐊᒻᒪᓗ ᖃᕋᓴᐅᔭᒃᑰᕈᑎᓄᑦ ᑎᑎᕋᕐᓂᖅ ᐊᒻᒪᓗ ᓴᖅᑮᓂᖅ

•	 ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐅᓂᒃᑳᑎᒍᑦ ᐅᐊᑦᑎᐊᕈᕐᓇᓴᓂᑦ ᖃᐅᔨᓴᕐᓂᖅ

•	 ᐊᑖᑕ−ᐃᕐᓂᖅ (ᐊᑖᑕ−ᐃᕐᓂᖅ) ᓄᓇᙵᒃ ᐊᐅᓪᓚᖅᓯᒪᓗᓂᒃ ᐱᓕᕆᐊᑦ

ᐃᓕᒃᑲᓐᓂᕆᐊᕆᑦ ᐃᑦᑕᖅ ᒥᒃᓵᓄᑦ 
ᐅᕗᓐᖓᕐᓗᑎᑦ ITTAQ.CA.

ᑐᑯᒫᖅ ᑲᑐᔾᔨᖃᑎᒌᖏᑦ  

ᐅᕙᒍᑦ ᒥᒃᓵᓄᑦ

7

ᑐᑯᒫᖅ ᓇᒻᒥᓂᖁᑎᒋᔭᐅᒻᒪᑦ ᐃᓕᓴᖅᓯᕕᒃᑯᓐᓄᑦ. 
ᑮᓇᐅᔭᓕᐅᖅᑎᐅᓂᕐᒧᑦ−ᐊᐅᓚᑕᐅᓪᓗᓂ ᑲᑐᔾᔨᖃᑎᒌᒧᑦ 
ᐃᓅᖃᑎᒌᓄᓪᓗ, ᑐᑯᒫᖅ ᐊᐅᓚᑦᑎᕙᒃᐳᖅ ᒪᕐᕉᖕᓂᒃ 
ᑐᔪᕐᖕᒥᕖᖕᓂᒃ  ᑲᖏᖅᑐᒑᐱᖕᒥ, ᓇᐅᔮᕌᓗᐃᑦ ᐊᒻᒪᓗ 
ᓯᒡᔭᖅ. ᑐᑯᒫᖅ ᓴᖅᑭᑕᐅᓚᐅᖅᓯᒪᔪᖅ ᐃᓂᖃᖁᓪᓗᒋᑦ 
ᐳᓛᕆᐊᖃᑦᑕᖅᑐᑦ ᑲᖏᖅᑐᒑᐱᖕᒧᑦ, ᐃᑲᔪᕐᓗᑎᒃ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ, ᐊᒻᒪᓗ ᓴᖅᑭᑎᑦᑎᓗᑎᒃ ᑮᓇᐅᔭᑎᒍᑦ 
ᐃᑲᔫᑎᓂᒃ ᐃᓕᓴᖅᓯᕕᖕᒧᑦ. ᑮᓇᐅᔭᓕᐊᓕᒫᑦ ᐊᒥᐊᒃᑯᐃᑦ 
ᐱᔭᐅᒃᑲᓐᓂᕆᐊᖃᓚᐅᖅᑎᓪᓗᒋᑦ ᑐᑯᒫᖅ ᑐᓂᔭᐅᓲᑦ 
ᐃᓕᓴᖅᓯᕕᒃᑯᓐᓄᑦ.

ᑐᑯᒫᖅ ᐊᒻᒪᓗ ᐃᓕᓴᖅᓯᕕᒃ ᐊᒃᑐᐊᓂᖃᑦᑎᐊᖅᑑᒃ 
ᐱᔾᔪᑎᖏᓐᓄᑦ ᓯᕗᓕᐅᖅᑎᐅᓂᖏᓐᓄᓪᓗ, ᐊᒻᒪᓗ ᑐᔪᕐᒥᕖᑦ 
ᑭᒡᒐᖅᑐᐃᓪᓗᑎᒃ ᓄᓇᓕᖕᓂ ᐃᓕᖅᑯᓯᖏᓐᓂᓪᓗ. ᑖᓐᓇ 
ᐃᓄᓕᕆᓂᖅ ᐱᓕᒻᒪᒃᓴᐃᖃᑦᑕᕆᕗᖅ ᐃᖅᑲᓇᐃᔮᒃᓴᓂᓪᓗ 
ᐊᑐᐃᓐᓇᐅᑎᑦᑎᕙᒃᑐᑎᒃ ᓄᓇᓕᖕᒥᐅᑕᓄᑦ. 

ᖃᐅᔨᒋᐊᒃᑲᓐᓂᕈᓐᓇᖅᑐᑎᑦ  ᐅᕗᓐᖓᕐᓗᑎᑦ 
CLYDERIVERHOTEL.CA.

ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ ᐊᕐᕌᒍᓕᒪᒧᖓᔪᖅ ᐅᓂᒃᑳᖅ 2024-2025

ᐊᑦᑐᐃᓃᑦ

ᐅᖓᑖᓂᑦᑐᑏᑦ 40 ᐱᓕᕆᐊᑦ ᓴᖅᑭᔮᖅᑎᑕᐅᓚᐅᖅᐳᑦ 2024-
2025 ᐊᕐᕌᒍᖓᓂᒃ, ᐊᒥᓲᓗᐊᕐᓂᖏᓄᑦ ᓇᓗᓇᐃᔭᕋᓱᒡᓗᒋᑦ 
ᐊᖏᓗᐊᕋᔭᕐᒪᑕ  ᓇᓗᓇᐃᖅᑕᐃᓐᓇᓗᒋᓇᓱᒡᓗᒋᑦ 
ᑕᒡᕘᓇ ᖃᓄᖅ ᐊᑦᑐᐃᓲᖑᓂᖏᓄᑦ. ᑭᓯᐊᓂ ᒪᕐᕉᓂᒃ  
ᑕᑯᒋᐊᓐᖑᐊᖅᑕᐅᒍᓐᓇᖅᑐᓂᑦ ᖃᐅᔨᑎᑦᑎᒋᐊᕈᒪᕗᒍᑦ ᖃᓄᖅ 
ᐊᓯᔾᔨᖅᓯᒪᓂᖏᓄᑦ ᐃᓕᓴᖅᓯᕕᐅᑉ ᐱᓕᕆᐊᕆᓲᖏᓐᓄᑦ.

ᐊᑦᑐᐃᓃᑦ

ᐊᖑᓇᓱᑦᑏᑦ

ᓱᕈᓰᑦ ᐊᒻᒪᓗ ᓂᖀᑦ!
ᐊᖑᓇᓱᒃᑏᑦ (‘ᐊᖑᓇᓱᒃᑏᑦ’) ᐅᓪᓗᓕᒫᖅ, ᐊᕐᕌᒍᓕᒫᖅ 
ᐊᐅᓪᓛᖃᑦᑕᕈᑕᐅᕙᒃᐳᖅ ᐃᑦᑕᕐᒥᑦ, ᐃᓕᓴᖅᓯᕕᒃᑯᓐᓂᙶᖅᑐᓂ. 
ᐊᖑᓇᓱᒃᑏᑦ ᑕᓪᓕᒪᐅᓪᓗᑎᒃ ᐊᖑᓇᓱᒃᑎᑦ−ᐃᓕᓴᐃᔨᖏᑦ 
ᐊᔪᕆᖅᓲᔾᔨᖃᑦᑕᖅᐳᑦ ᐃᓚᐅᔪᓂᒃ ᐃᓕᑦᑎᕙᓪᓕᐊᓪᓗᑎᒃ ᖃᓄᑐᐃᓐᓇᖅ 
ᓄᓇᒥ ᐊᒻᒪᓗ ᐊᖑᓇᓱᖕᓂᕐᒥᒃ. ᓂᖀᑦ ᑲᑎᑕᐅᔪᑦ ᐊᖑᓇᓱᒃᑎᓄᑦ 
ᐊᑐᐃᓐᓇᐅᑎᑕᐅᓲᖑᕗᑦ ᓄᓇᓕᖕᓄᑦ ᐊᑭᖃᕋᑎᒃ. ᐊᖑᓇᓱᒃᑎᒃᑯᑦ 
ᖃᐅᔨᑎᑦᑎᕗᑦ ᓂᕿᑦᑎᐊᕙᖕᓂᒃ ᓄᓇᓕᖕᓄᑦ ᐃᓕᓐᓂᐊᖅᑎᑦᑎᓪᓗᑎᒡᓗ 
ᑭᖑᕚᒃᓴᑦᑎᓐᓄᑦ ᐊᖑᓇᓱᒃᑎᓂᒃ. ᐱᖃᑕᐅᑲᑦᑕᕆᕗᑦ ᐊᓯᖏᓐᓂᒃ 
ᐱᓕᕆᐊᒃᓴᓂᒃ ᓲᕐᓗ ᐊᕙᑎᑦᑎᓂᒃ ᖃᐅᔨᓴᖅᑐᓂᒃ ᐊᒻᒪᓗ 
ᖃᐅᔨᓴᖅᐸᓪᓕᐊᔪᓂᒃ, ᐊᒻᒪᓗ ᐸᖅᓴᐃᔨᒃᑯᓐᓂᑦ ᐱᓕᕆᐊᖑᔪᓂᒃ 
ᐱᓕᕆᖃᑕᐅᕙᒃᑐᑎᒃ.

ᑕᒪᑐᒪᓂ ᐊᕐᕌᒍᒥ, ᐅᓪᓛᕈᒻᒥᑕᖅᑎᑦᑎᕙᒃᑯᑕ ᓂᕆᓐᓇᕐᓂᕐᒥᓪᓗ 100-ᖏᓐᓃᑦᑐᓂᒃ ᓂᕆᔭᒃᓴᖃᖅᑎᑦᑎᖃᑦᑕᓚᐅᖅᐳᒍᑦ 
ᐊᒥᓱᓄᑦ ᓱᕈᓯᕐᓄᑦ ᐃᓕᓐᓂᐊᕐᓇᐅᑎᓪᓗᒍ. ᐃᓕᓴᖅᓯᕕᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓚᓂᖃᓲᑦ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓂᓕᖕᓄᑦ Kᒥᑦ 12-ᒧᑦ ᑎᑭᑦᑐᒍ ᓄᓇᓕᖕᓂ, ᐱᕙᒌᔭᐃᕙᒃᑐᑎᒃ ᓂᕿᑦᑎᐊᕙᖕᓂᒃ ᐅᓪᓛᕈᒻᒥᓴᕐᓇᒧᑦ ᓂᕆᓐᓇᕐᒧᓪᓗ 
ᖃᐅᑕᒫᑦ ᐃᓕᓐᓂᐊᕐᕕᖕᒥ. ᐱᓕᕆᔨᕗᑦ ᐃᓚᖃᖅᐳᑦ ᓂᕿᓪᓚᑦᑖᓂᒃ, ᖃᓄᐃᙱᑦᑎᐊᕐᓇᖅᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ, 
ᐋᖅᑭᒃᓱᐃᕙᒃᑐᑎᓪᓗ ᑕᒧᓗᒐᒃᓴᓂᒃ ᓱᕈᓯᕐᓄᑦ ᐊᖏᕐᕋᐅᔾᔭᐅᓂᐊᕐᓗᑎᒃ ᐃᓚᒥᓄᑦ, ᑕᐃᒪᐃᓕᐅᕐᓂᕐᒥᓂᓗ ᖃᐅᑕᒫᑦ 
ᑕᒧᓗᒐᒃᓴᖃᖅᑎᑦᑎᕙᒃᑐᑎᒃ ᐆᒻᒪᕆᒃᓯᑎᑦᑎᔪᒪᓪᓗᑎᒃ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᒃ 
ᐅᓐᓄᓴᓕᒫᒃᑯᑦ. ᐃᖅᑲᓇᐃᔭᖅᑎᕗᑦ ᐱᓕᕆᐊᖃᓪᓚᕆᒍᒪᕗᑦ ᓴᖅᑭᑎᑦᑎᓂᕐᒥᒃ ᓄᑖᓂᒃ ᓂᕿᓕᐅᒐᒃᓴᓂᒃ ᓄᑖᓂᓪᓗ 
ᐊᑐᖅᑕᐅᔪᓐᓇᖅᑐᓂᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐃᓕᓐᓂᐊᖅᑏᑦ ᓂᕆᑦᑎᐊᖃᑦᑕᕋᓗᐊᕐᒪᖔᑕ, ᐱᕕᒃᓴᖃᖅᑎᑦᑎᓗᑎᒃ 
ᐱᓕᕆᐊᖃᓪᓚᕆᖕᓂᕐᒥᒃ ᐊᔪᕈᓐᓃᖅᓴᕐᓂᕆᔭᒥᓂᒃ.

9

ᑲᑎᒪᔩᑦ
ᐃᓕᓴᖅᓯᕕᒃ ᓯᕗᒃᑲᑕᖅᑕᐅᕗᖅ ᑲᑎᒪᔨᓄᑦ ᓄᓇᓕᖕᓂᙶᖅᑐᓂᒃ 
ᖃᐅᔨᒪᓂᖃᑦᑎᐊᖅᑐᓂᒃ, ᓇᖕᒥᓂᖅ ᐱᓕᕆᓕᒪᔪᓂᒃ, ᐊᒻᒪᓗ 
ᐃᓕᖅᑯᓯᕐᒥᓂᙶᖅᑐᓂᒃ ᐱᓕᕆᐊᒃᓴᒥᖕᓂᒃ. ᐃᓅᓪᓗᑕ 
ᓯᕗᓕᖅᑎᐅᓪᓗᑎᒃ, ᐊᐅᓚᑦᑎᖃᑦᑕᖅᐳᑦ ᑲᑐᔾᔨᖃᑎᒌᒥᒃ 
ᑲᒪᒋᔭᒃᓴᖃᓪᓚᕆᒃᑐᑎᒃ ᑲᖏᖅᑐᒑᐱᖕᒥᐅᓄᑦ, ᐃᓱᒪᓕᐅᕆᓪᓗᑎᒃ 
ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᓕᒫᑦ, ᐱᒻᒪᕆᐅᒋᔭᐅᔪᑦ, ᐊᒻᒪ ᓂᐱᖏᑦ.

ᐋᓂ ᐃᖃᓗᒃᔪᐊᖅ

ᑳᑎ ᐃᖃᓗᒃᔪᐊᖅ

ᐄᓇ ᕿᓪᓚᖅ

ᔭᐃᒥ ᐆᑦᑐᕙᒃ

ᑖᒧᓯ ᐸᓂᓗᒃ

ᑖᐱᑎᐊ ᐋᐸᒃ

ᐃᒃᓯᕙᐅᑕᖅ

ᑲᑎᒪᔨ

ᐃᒃᓯᕙᐅᑕᐅᑉ ᑐᖏᓕᖓ

ᑎᑎᕋᖅᑎ

ᑲᑎᒪᔨ

ᑲᑎᒪᔨ

ᑲᑎᒪᔩᑦ

11

ᐊᐃᐳᕈ 1, 2024−ᒥᑦ ᒫᑦᓯ 31, 2025−ᒧᑦ, ᑲᑎᒪᔩᑦ 
ᖃᐅᔨᓚᐅᖅᑐᑦ ᖁᕕᐊᓇᖅᑐᒥᑦ.

ᐊᕐᕌᒍ ᐱᒋᐊᓚᐅᖅᑐᖅ ᑲᑎᒪᔨᓂᒃ ᐋᓂᒥᒃ, ᑲᑎᒪᔨᓄᑦ ᐃᓚᒋᔭᐅᓯᒪᔪᖅ 
ᑕᐃᒪᙵᑦ ᔭᓄᐊᕆ 2023−ᒥ, ᐊᒻᒪᓗ ᐄᓇ, ᐱᖃᑕᐅᓕᓚᐅᖅᑐᖅ ᒫᑦᓯ 
2024−ᒥ. ᑖᒧᓯ ᓂᕈᐊᖅᑕᐅᓚᐅᖅᑐᖅ ᑲᑎᒪᔨᓄᑦ ᒪᐃ 2024−ᒥ, 
ᐊᒻᒪᓗ ᔭᐃᒥ, ᑳᑎ, ᐊᒻᒪ ᑕᐱᑎᐊ ᑲᑎᒪᔨᙳᓚᐅᖅᓯᒪᓪᓗᑎᒃ  ᐅᑐᐱᕆ 
2024−ᒥ. ᑕᒪᓐᓇ ᐊᑐᖅᑎᓪᓗᒍ, ᐃᓕᓴᖅᓯᕕᒃᑯᑦ ᑲᑎᒪᔨᖏᑦ 
ᑕᑯᒃᓴᐅᑎᑦᑎᓯᒪᕗᑦ ᓴᙱᒃᑎᒋᐊᖅᓯᒪᓕᕐᓂᖏᓐᓂᒃ ᓯᕗᓕᖅᑎᐅᓂᕐᒥᒃ 
ᐋᖅᑭᒃᑕᐅᓯᒪᔪᓂᒃ ᓯᓚᑐᓂᒃᑯᑦ ᑐᑭᓯᓇᖅᓯᑎᑦᑎᓂᒃᑯᓪᓗ 
ᑕᐃᒪᐃᓕᐅᕐᓂᕐᒥᓂᓗ ᐃᓗᓕᖃᐅᑦᑎᐊᖅᑐᓂᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ 
ᑲᔪᓯᑎᑦᑎᓂᕐᒥᒡᓗ ᓴᙱᔪᒥᒃ ᐱᓕᕆᐊᖃᓪᓚᕆᒍᒪᓂᕐᒥᒃ ᐃᓕᓴᖅᓯᕕᖕᒧᑦ 
ᐊᓐᓂᕆᔭᖏᓐᓄᓪᓗ ᓄᓇᓕᖕᒥᐅᑦ. 

ᑲᑎᒪᔩᑦ ᓯᕗᓕᖅᑎᑦᑎᐊᕙᐅᖏᓐᓇᖃᑦᑕᖅᐳᑦ, 
ᑕᑯᓐᓇᖅᑰᖅᑕᖏᑦ, ᐊᒻᒪᓗ 
ᐊᖏᖅᓯᒪᑦᑎᐊᕐᓂᖏᑦ 
ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᖅᐳᑦ 
ᑲᑐᔾᔨᖃᑎᒌᒥᒃ ᐊᒻᒪᓗ ᑲᔪᖏᖅᓴᐃᓪᓗᑎᒃ 
ᑕᒪᐃᓐᓂᒃ ᐱᓕᕆᖃᑕᐅᔪᓂᒃ ᐃᓕᓴᖅᓯᕕᖕᒥ.

ᑎᑎᕋᖅᑕᐅᓯᒪᓂᖏᑦ ᐊᐅᓚᓂᖏᓐᓄᑦ (ᑲᔪᓯᔪᖅ) ᖃᐅᔨᓴᖅᑕᐅᓯᒪᖏᑦᑐᑦ

ᐃᓕᓴᖅᓯᕕᒃ ᑲᑐᔾᔨᖃᑎᒌᑦ 
ᑎᑎᕋᖅᑕᐅᓯᒪᓂᖏᑦ ᐊᐅᓚᓂᖏᓐᓄᑦ 
(ᑲᔪᓯᔪᖅ) ᖃᐅᔨᓴᖅᑕᐅᓯᒪᖏᑦᑐᑦ

ᑎᑎᕋᖅᓯᒪᔪᑦ ᑮᓇᐅᔭᑦ ᓱᕐᕌᓗᐊᙱᓐᓂᖏᑦ ᐊᒻᒪ ᐊᔾᔨᒌᙱᕈᓘᔭᖅᑐᑦ ᑮᓇᐅᔭᓕᐊᑦ:

•	 ᐃᓕᓴᖅᓯᕕᒃ ᑲᑐᔾᔨᖃᑎᒌᖓ ᑲᔪᓯᑎᑦᑎᕙᒃᐳᖅ ᐊᕗᖓᑲᓪᓚᒃ ᐱᓕᕆᖃᑎᖃᖅᐸᖕᓂᕐᒥᒃ 
ᒐᕙᒪᑐᖃᒃᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ, ᐊᔾᔨᒌᙱᑦᑐᓂᓪᓗ ᑐᙵᕕᒋᔭᐅᔪᓂᒃ, 
ᐃᑲᔪᕋᓱᒃᑎᓂᒃ, ᑲᑐᔾᔨᖃᑎᒌᓂᓪᓗ ᐃᑲᔪᖅᑐᐃᕙᒃᑐᓂᒃ ᐱᓕᕆᐊᒃᓴᑦᑎᓐᓂᒃ.  

•	 ᖁᔭᒋᕙᕗᑦ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᓂᖏᓐᓄᑦ ᐊᐅᓚᓂᕆᔭᑦᑎᓐᓄᑦ ᐱᔭᕆᐊᖃᓪᓚᕆᒃᑐᓄᓪᓗ 
ᐱᔭᐅᔭᕆᐊᓕᖕᓄᑦ ᐱᑎᑕᐅᔪᓄᑦ ᒐᕙᒪᒃᑯᑦ ᐱᓕᕆᕕᒋᔭᖏᓐᓂᑦ ᑐᙵᕕᒋᔭᖏᓐᓂᓪᓗ ᓲᕐᓗ ᓄᓇᕗᑦ 
ᒐᕙᒪᖓᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᖅᑯᑎᓄᓪᓗ ᐃᓚᒌᓄᑦ ᑐᙵᕕᒋᔭᐅᔪᒧᑦ.

•	 ᖃᔅᓯᒐᓚᑦ ᐊᕐᕌᒍᑦ ᐊᒥᐊᒃᑯᐃᑦ ᐱᔪᓐᓇᖅᑎᑦᑎᔪᑦ ᑮᓇᐅᔭᓕᐅᒃᑲᓐᓂᕐᓂᕐᒥᑦ, ᑐᕌᖅᑎᑦᑎᓪᓗᓂ 
ᐊᑭᓕᒃᓴᒥᑦ ᑕᒪᑐᒪᓂ ᐊᕐᕌᒍᒥ. 

Summary of 
funding sources  

OPERATING REVENUES

OTHER REVENUES & EXPENSES

OPERATING EXPENSES

NET REVENUE (EXPENSE) 
FOR THE YEAR

YEAR ENDED 
MARCH 31, 2025 

YEAR ENDED 
MARCH 31, 2024 

Funder Contributions & Grants $ 4,638,534 $ 5,532,250

Donations $ 384,605 $ 364,226

Contracted Services & Other $ 723,976 $ 918,666

Income on Equity Investment	
in Tukumaaq $ 110,146 $ 78,775

All Other Revenues & Expenses $ (54,736) $ 107,220

Salaries, Wages, & Benefits $ 3,313,570 $ 3,566,040

Program Materials, Supplies & 
Other Direct Costs $ 772,884 $ 1,091,354

Travel $ 510,534 $ 650,207

Other Costs & Admin Expenses $ 1,331,916 $ 1,606,303

$ (126,380) $ 87,233

OPERATING REVENUES
YEAR ENDED 
MARCH 31, 2025 

YEAR ENDED 
MARCH 31, 2024 

Federal government $ 2,126,735 $ 3,379,613

Territorial government $ 1,386,673 $ 1,239,402

Foundations, Charities & other 
organizations $ 1,125,126 $ 913,235

FUNDER CONTRIBUTIONS 
AND GRANTS $ 4,638,534 $ 5,532,250

ᑮᓐᓇᐅᔭᖃᖅᑎᑦᑎᔩᑦ

14

ᒐᕙᒪᒃᑯᖏᑦ ᑲᓇᑕᐅᑉ

•	 ᓄᓇᖃᖅᑳᖅᓯᒪᔪᓄᑦ ᐱᔨᑦᑎᕋᐅᑎᑦ ᑲᓇᑕᒥ

•	 ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ

•	 ᐋᓐᓂᐊᖃᕐᓇᙱᑦᑐᓕᕆᓂᖅ ᑭᒃᑯᑐᐃᓐᓇᕐᓄᑦ ᑲᓇᑕᒥ

•	 ᐊᕙᑎᓕᕆᔨᒃᑯᓐᓂᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ 
ᑲᓇᑕᒥ

•	 ᑯᐄᓐ ᑭᒡᒐᖅᑐᖅᑎᖓ−ᓄᓇᖃᖅᑳᖅᓯᒪᔪᓕᕆᓂᖅ 
ᐊᒻᒪᓗ ᐃᓄᓕᕆᔨᑐᖃᒃᑯᑦ ᑲᓇᑕᒥ 

•	 ᑲᓇᑕᒥ ᖃᐅᔨᓴᖅᑎᑦ ᑲᑎᒪᔨᖏᑦ

ᑮᓐᓇᐅᔭᖃᖅᑎᑦᑎᔩᑦ

ᑐᓐᓂᖅᓱᐃᔩᑦ 
ᖁᔭᓐᓇᒦᒃ ᐃᑲᔪᓚᐅᖅᑐᑦ ᑯᐊᒃ ᓇᕈᓇᒃᑎᓂᑦ, ᑮᓇᐅᔭᐅᙱᑦᑐᑦ ᑐᓐᓂᖅᑯᓯᐊᑦ 
ᐅᑭᐅᖅᑕᖅᑐᒥᑦ ᑯᐊᐸᒃᑯᓐᓂᑦ, ᐃᑲᔫᑎᑦ ᑐᑯᒫᖅ ᑎᒥᖓᓐᓂᑦ (ᐃᓕᓴᖅᓯᕕᒃᑯᑦ 
ᓇᖕᒥᓂᖁᑎᖏᑦ ᐃᓄᖕᓄᑦ), ᐊᒥᓱᓪᓗ ᐃᓄᐃᑦ ᑐᓂᓯᓯᒪᔪᑦ.  

ᒐᕙᒪᒃᑯᖏᑦ ᓄᓇᕗᑦ

•	 ᐃᓕᖅᑯᓯᓕᕆᔨᒃᑯᑦ

•	 ᐃᓕᓐᓂᐊᖅᑐᓕᕆᔨᒃᑯᑦ

•	 ᐋᓐᓂᐊᑦᑕᐃᓕᓕᕆᔨᒃᑯᑦ

•	 ᐃᓄᓕᕆᔨᒃᑯᑦ

ᓄᓘᔭᖕᓂᑦ ᐱᓕᕆᔩᑦ ᑯᐊᐸᕇᓴᖓ

ᑳᑐᕋᓐ ᑖᓇᓕ ᐱᓕᕆᕕᖓ 

Dollar A Day ᐱᓕᕆᕕᖓ 

Dragonfly ᐱᓕᕆᕕᖃᕐᕕᖏᑦ 

ᓂᕿᓂᑦ ᓄᐊᑦᑎᕖᑦ ᑲᓇᑕᒥᒃ 

ᓄᓇᖃᖅᑳᕐᓯᒪᔪᓄᑦ ᑭᒃᑯᑐᐃᓐᓇᕐᓄᑦ 
ᐅᑎᕆᐊᕐᕕᓕᖕᓄᑦ ᑮᓐᓇᐅᔭᑦ 

ᑲᑭᕙᒃ ᑲᑐᔾᔨᖃᑎᒌᖏᑦ

MakeWay 

Pathy ᐃᓚᒌᑦ ᐱᓕᕆᕕᖃᕐᕕᖓ

ᖃᐅᔨᒋᐊᕐᑏᑦ ᑎᒥᑦᑎᒎᖅᑐᓄᑦ ᖃᐅᔨᓴᕐᓂᕐᒧᑦ 
ᐱᓕᕆᕕᒃ

ᑮᓇᐅᔭᑎᒍᑦ ᐃᑲᔪᖅᑕᐅᓪᓗᑎᒃ 
ᑲᓇᑕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᕕᖕᒥ ᐊᒻᒪᓗ ᓄᓇᕗᒻᒥ−
ᐱᓕᕆᔾᔪᑎᓂᒃ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ITTAQ

COUNSELLING

OPERATIONS & ADMIN

COMMUNITY

$ 1,347,001

$ 1,647,728

$ 642,670

$ 1,001,136

TOTAL
$ 4,638,534

Funder Contributions and 
Grants by Department

ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ ᐊᕐᕌᒍᓕᒪᒧᖓᔪᖅ ᐅᓂᒃᑳᖅ 2024-2025




